
Ці  мае  намер  Натал­
ля  Машэрава  зноў  пай­
сці  ў  прэзідэнты?  Што 
яна  думае  пра  тых,  хто 
ўжо  абвясціў  пра  свой 
намер  замяніць  Аляк­
сандра  Лукашэнку?  І 
калі яна сама не пойдзе 
ў прэзідэнты, то ці будзе 
некага падтрымліваць?

На гэтыя і некаторыя 
іншыя  пытанні  Наталля 
Пятроўна  адказала  ў 
эксклюзіўным  інтэрв’ю 
карэспандэнту  “Тут  і 
цяпер”.

— Наталля Пятроў-
на, раскажыце, ці 
збіраецеся вы прыма-
ць удзел у прэзідэнц-
кіх выбарах?

—  Не,  не  збіраюся. 
Шчыра  кажучы,  я  нават 
не  ведаю,  хто  канкрэт­
на  ўжо  заявіў  аб  наме­
ры  пайсці  на  выбары. 
Не  сачу  за  палітыкай  і 
палітыкамі. А ісці самой... 
Такога нават і ў думках няма.

— А чаму вы так раптоў-
на сышлі з палітычнага не-
басхілу?

—  Прычын  шмат,  але  ця­
пер гэта ўжо не вельмі цікава. 
Сёння зусім іншая рэальнасць. 
Чаго да гэтага вяртацца?

— Наколькі я разумею, з 

палітыкі вы сышлі назаўсё-
ды?

—  У  прэзідэнты  дакладна 
не пайду. Але ж палітыка скла­
даецца не толькі з улады.

— Мне падаецца, што вы 
крыху хітруеце, кажучы, 
што цяпер наогул не цікаві-
цеся палітыкай.

—  Абсалютна  шчы­
ра  кажу!  Пасады  — 
гэта не самае галоўнае 
ў  палітыцы.  У  жыцці 
нашай  краіны  я  звяр­
таю  ўвагу  на  абсалют­
на  іншыя рэчы. Наша з 
вамі  жыццё,  будучыня 
—  вось  што  мяне  ці­
кавіць.  А  барацьба  за 
пасаду  —  не.  Дарэчы, 
і  ніколі  не  цікавіла.  Не 
дзеля  ж  прэзідэнцтва 
ўдзельнічаеш у паліты­
цы і нават у прэзідэнты 
ідзеш.  (Ну,  гэта  я  пра 
сябе кажу.)

Цікава  атрымліваец­
ца:  многія  тэлефаную­
ць,  каментары  нейкія 
просяць, а вы — малай­
чына,  прама  запыталі­
ся,  іду  я  на  выбары  ці 
не...

— Дарэчы, калі 
тэлефануюць, можа, 
просяць падтрымаць 
некага з кандыдатаў?

—  Не.  А  навошта?  Я  толь­
кі  шкоду  нанясу,  бо  занадта 
адыёзная  фігура.  Дый  тым 
людзям, якія да ўлады рвуцца, 
я не патрэбна...

Мне  нядаўна  патэлефана­
валі  і  сказалі,  што  на  выбары 
ўжо быццам бы заявіліся дзе­
сяць  мужчын.  А  я  нават  тол­
кам  не  ведаю,  хто  і  што.  Муж 
спрабуе  нешта  распавесці,  а 
я гляджу на яго такімі вачыма, 
што ён нават не адважваецца 
зноў узнімаць гэтую тэму. Мне 
проста нецікава гэта...

ЛУКАШЭНКА: 
ДОБРА, ШТО Ў 

НАС ЁСЦЬ ЧЫМ 
ВАЯВАЦЬ

“Мы  вельмі  сур’ёзную 
ўвагу  будзем  удзяляць 
с п е ц п а д р а з д з я л е н н я м , 
будзем  падтрымліваць  іх, 
але  будзем  і  патрабаваць 
ад  іх”,  —  заявіў  Аляксандр 
Лукашэнка  на  нарадзе  па 
тэме  ўдасканалення  міжве­
дамаснага  ўзаемадзеяння 
дзяржаўных  органаў  сістэ­
мы  гарантавання  бяспекі 
Беларусі.

Лукашэнка  дадаў:  спец­
падраздзяленню  будзе  ака­
зана неабходная падтрымка 
для таго, каб яно магло адэ­
кватна  рэагаваць  на  любыя 
пагрозы.

“Добра,  што  ў  нас  ёсць 
чым  ваяваць”,  —  адзначыў 
кіраўнік  краіны  падчас  на­
ведвання  спецпадраздзя­
лення КДБ “Альфа”.

Спецыялізацыя  і 
падрыхтоўка  групы  “А” 
дазваляе  прымаць  любыя 
меры  па  спыненні  шыро­
камаштабных  злачынных 
дзеянняў,  якія  маюць  ярка 
выяўленую  антысацыяль­
ную  і  антыдзяржаўную 
накіраванасць,  заявіў  “Ін­
тэрфаксу” камандзір групы 
Алег Чарнышоў.

РАДЫЁ СВАБОДА

 ПАДЗЕЯ

ЯКІХ  
ДЭПУТАТАЎ

НЕ  ЛЮБЯЦЬ

СТАР. 7

Заканчэнне на стар. 3

У  перыяд  перадвыбарнай  кампаніі  2001  года  Аляксандр 
Лукашэнка  даў  зразумець,  што  ён  негатыўна  ставіцца  да  ідэі 
абрання на пасаду прэзідэнта Беларусі жанчыны.

“Гэта  вельмі  цяжкая  праца,  —  заўважыў  Аляксандр  Лука­
шэнка.  —  Бо  пры  нашых  паўнамоцтвах  прэзідэнцкіх  гэта  ж 
яшчэ і галоўнакамандуючы Узброенымі Сіламі”.

 ДАРЭЧЫ

 Машэрава не хоча ісці ў прэзідэнты, але…

БЕЛАРУСКАЯ ГАЗЕТА

ЦІ БУДЗЕ Ў БЕЛАРУСІ 
ЖАНЧЫНА-ПРЭЗІДЭНТ
Пакуль пра свае прэзідэнцкія амбіцыі ў голас заявілі толькі мужчыны. Але ў адной 
з мінулых прэзідэнцкіх кампаній прымала ўдзел і экс-дэпутат Палаты прадстаўні-
коў Наталля Машэрава. Сацыёлагі тады адзначалі, што яе рэйтынг амаль імгненна 
наблізіўся да 30 працэнтаў. І справа была не толькі ў прозвішчы знакамітага бацькі 
Наталлі Пятроўны...

ВАСІЛЬ АЎРАМЕНКА, УРАЧ-ПСІХІЯТР: 

“ГАРЭЛКА — САМЫ ДАСТУПНЫ НА СЁННЯ 
АНТЫДЭПРЭСАНТ”.

—  Адназначна  менш  піць  не  будуць.  Вось  калі  б  кошты  на 
спіртное павысіліся б у 2 разы… А тая тысяча, на якую гарэлка 
будзе каштаваць больш, — гэта ніякая не перашкода. Ну, можа, 
крыху зменяцца суадносіны ўжывання алкаголю: менш будуць 
піць гарэлкі, больш — танных напояў. Але і гэта на агульную ста­
тыстыку паўплывае нязначна. Першапрычына ўжывання алкаго­
лю — не яго таннасць, а, хутчэй, традыцыі, гістарычныя карані, 
так бы мовіць. Нават ёсць пэўная біялагічная прычына: лічыцца, 
што  алкагалізм  у  большай  ступені  —  спадчынна  абумоўленая 
рэч. А таннасць — той фактар, які стаіць, можа, на пятым месцы. 
Біялагічная схільнасць да алкаголю ў паўночных народаў усё ж 
такі ёсць. І яна больш моцная, чым у паўднёвых народаў. Потым 
традыцыя ўжывання з любой нагоды. Плюс сацыяльныя ўмовы. 
Алкаголь  у  нас  —  лёгкадаступны  антыдэпрэсант,  які  шырокай 
плынню “цячэ” ў народныя масы. 

АЛЯКСАНДР КАВАЛЬЧУК, ВЯСКОВЫ ПЕНСІЯНЕР: 

“А КАЛІ ПРЫПЛЮСАВАЦЬ СУРАГАТЫ, САМАГОН І 
НАРКАТУ…”.

— Вёска співаецца ўсім, чым можна спіцца. Я прачытаў, што ў 
нас на кожнага чалавека прыпадае дванаццаць з паловай літраў 
чыстага  спірту  ў  год.  А  калі  прыплюсаваць  самагон,  сурагаты, 
наркату? Дзяржава ж дапамагае співацца. Давайце параўнаем з 
цэнамі пры Саюзе. У 60­я гады гарэлка каштавала 2 рублі 52 ка­
пейкі і 3 рублі 12 капеек. Пазней стала больш дарагой. Дык гэта 
ж атрымліваецца, што адна бутэлька каштавала каля дваццаці 
буханак  хлеба!  Зараз  яна  каштуе  каля  васьмі  тысяч,  а  хлеб  — 
1700. Чатыры буханкі! Ну хіба гэта не дарма? Хіба гэта не спой­
ванне? Вось каб вярнуцца ў светлае мінулае, дзе, дарэчы, ніхто 
не казаў, што гарэлка задарагая ці хлеб затанны...

НАТАЛЛЯ МЕЛЬНІКАВА, ПРАДПРЫМАЛЬНІЦА: 

“СПАЖЫЎЦАМ “КРЫЖАЧКА” НЕ ВАРТА АБМЯЖОЎВАЦЬ 
СЯБЕ Ў СВАІХ ПРЫХІЛЬНАСЦЯХ”.

— Асабіста мяне навіна аб тым, што акцызы на алкаголь і ты­
тунь у нас павысяцца, радуе, бо я выпіваю рэдка і не куру. Гэта 
вельмі добра — падымаць акцызы на шкодныя рэчы і тым са­
мым абмяжоўваць іх спажыванне. А вось наколькі яно абмяжу­
ецца, бог яго ведае. Пакуль беларусам хапала грошай і на чарку, 

і на скварку. Ну, каштаваў “Крыжачок” 2200, будзе — 2400. Тым, 
хто п’е гэты “цудоўны” напой, я думаю, не варта абмяжоўваць 
сябе ў яго ўжыванні.

А вось тое, што грошы за акцызы пойдуць у бюджэт нашай 
рэспублікі,  мяне  зусім  не  радуе.  Бо  ніхто  ні  ў  каго  не  пытаўся, 
падымаць акцызы ці апускаць. Бо ўсе рашэнні ў нашай рэспублі­
цы прымаюцца закрыта. Дзе грамадская думка? Як клічуць таго 
дэпутата, які прапанаваў падняць тыя акцызы? Не сумняваюся, 
што гэтыя грошы пойдуць на будаўніцтва лядовых палацаў, на 
“Дажынкі” і яшчэ на нейкае глупства.

ВІТАЛЬ ЮРЭВІЧ, КРАЯЗНАЎЦА (СТАРЫЯ ДАРОГІ): 

“САМАГОН ЯК ВЫРАБЛЯЛІ, ТАК І БУДУЦЬ ВЫРАБЛЯЦЬ”.
— Мне здаецца, наўрад ці. Гэта ўжо ў крыві закладзена і пе­

радаецца  на  генетычным  узроўні.  Наш  чалавек  сёння  не  мае 
стымулу для таго, каб кінуць піць  і курыць. Звычайна п’янства 
зараджаецца ў недэмакратычным грамадстве, і ніякімі акцызамі 
сітуацыю тут не выправіш. На старадарожскім самагонаварэнні 
гэта ніякім чынам не адаб’ецца. Калі гатуюць добры прадукт, ён 
ідзе на пачастунак гасцям, на нейкія мерапрыемствы. Людзі пе­
радаюць традыцыі і як выраблялі, так і будуць вырабляць у тых 
жа самых аб’ёмах. Старадарожскі самагон — гэта артэфакт. З ім 
не  ходзяць  за  рог,  каб  схавацца  ад  жонкі.  Яго  прапаноўваюць 
дарагім гасцям.

ЛЕАНІД ЗАІКА, ЭКАНАМІСТ: 

“БАРМАТУХУ ТРЭБА НАЗЫВАЦЬ БАРМАТУХАЙ”.
—  Акцызы  практыкуюцца  стагоддзямі  ў  розных  краінах  на 

ўсё,  што  дорага,  што  не  пажадана  для  масавага  спажывання  і 
шкодзіць  здароўю.  Гэта  папаўненне  бюджэту  і  больш  нічога. 
Ніхто  і  ніколі  не  разглядаў  акцыз  як  сродак  змагання  з  алка­
галізмам.  Для  п’яніцы  гэта  незаўважна.  Было  7000  за  бутэльку 
гарэлкі,  стане  7700.  А  непітушчыя  ўвогуле  не  звярнуць  увагі. 
Тыя, хто п’е, купляюць барматуху. Будзь мая воля, я б не даваў 
гэтым  напоям  прыгожыя  назвы  кшталту  “Асенні  букет”,  пісаў 
бы — “Алкагольны канцэнтрат 26%”. Барматуху трэба называць 
барматухай. 

Дарэчы, сёлета запасаў шампанскага ў насельніцтва ў 14 ра­
зоў больш, чым роўна год назад на 1 мая. Краіна рыхтуецца да 
бязмежнай весялухі.

ЦІ СТАНУЦЬ У НАС МЕНШ ПІЦЬ  
І КУРЫЦЬ?

У Беларусі плануецца павысіць у сярэднім на 10% стаўкі 
акцызаў на алкагольную прадукцыю. “Падрыхтаваны 
праект указа Лукашэнкі, згодна з якім стаўкі акцызаў на 
алкагольную прадукцыю будуць павышаны ў сярэднім на 
10%. Паводле папярэдніх даных, новыя стаўкі акцызнага 
падатку могуць быць уведзены з 1 ліпеня 2010 года”, — 
паведамляе агенцтва ПРАЙМ-ТАСС.

Плануецца таксама змяненне ставак акцызаў на ты-
тунёвую прадукцыю. У прыватнасці, праектам дакумента 
прадугледжана зніжэнне стаўкі акцызу на 8,3% да 6,1 тыс. 
рублёў (1 долар — 3010 рублёў) за 1 тыс. цыгарэт нізкай 
цэнавай катэгорыі. Прапануецца павысіць стаўку акцызу 
на цыгарэты сярэдняй цэнавай катэгорыі на 22,48% да 
15,310 тыс. рублёў; на цыгарэты высокіх цэнавых катэго-
рый — на 22,49% да 25,27 тыс. рублёў.

 АФІЦЫЙНА

 Алкаголь не выбірае

Няхай  гэты  кацёл  кіпіць.  Я 
ўпэўнена, што ад яго нічога не 
залежыць. Мо заўтра сітуацыя 
і зменіцца, а сёння...

— Можа, трэба, як ка-
жуць французы, пашукаць 
жанчыну? Глядзіш, і прэзі-
дэнцкая кампанія прайшла 
б больш цікава...

— Не думаю. Не наспеў час. 
І  грамадства наша, як мне па­
даецца, не гатова для таго, каб 
абраць  прэзідэнтам  жанчыну. 
Мы  сёння,  так  бы  мовіць,  на 
пераходзе  ад  адной  краіны 

да  іншай.  І  ў  нас  змагаюцца 
за  ўладу.  А  там,  дзе  мужчыны 
б’юцца,  жанчыне  проста  не 
знаходзіцца  месца.  І  не  таму, 
што  не  вылучаюць,  што  няма 
годных  жанчын  —  проста 
няма месца. А пры такой сістэ­
ме жанчына не можа быць за­
патрабавана.  Яна  можа  стаць 

прэзідэнтам у стабільным гра­
мадстве. Спантанна ў Беларусі 
жанчына на пасаду прэзідэнта 
не  прыйдзе,  а  іншых  варыян­
таў пакуль не прадбачыцца. У 
жанчыны зусім іншая псіхало­
гія.  Яна  больш  стварае,  чым 
разбурае. Для гэтага неабход­
на, каб зоркі сышліся. Але Бе­

ларусь  пакуль  не  гатова  для 
таго,  каб  абраць  прэзідэнтам 
жанчыну.  Дый    жанчына  не 
гатова стаць тут прэзідэнтам...

— Атрымліваецца, што 
цяпер Наталля Машэрава 
сканцэнтравалася на самой 
сабе, сям’і і доме?

—  Вы  ведаеце,  колькі  ў 
мяне ўнукаў? Сямёра! Старэй­
шым — 20—21, малодшым — 
два гады і 11 месяцаў (сын па­
дарыў  мне  ўнукаў­блізнятаў). 
Таму сумаваць няма калі.

Маё  жыццё  складаецца  з 
пэўных этапаў, і яны вельмі вы­
разна падзелены. Я нават кажу, 
што пражыла не адно жыццё, а 
адразу некалькі, прычым кож­
нае — вельмі цікавае. І кожны 
кавалак  жыцця  дыктуе  свае 
прыярытэты.  Альбо  я  сама  іх 
адшукваю. І зараз я вам вельмі 
шчыра кажу: не хачу ў паліты­
ку, не павёрнута ў той бок.  Ін­
шыя праблемы вырашаю...

МАРЫНА МІТ

Тэма нумара
Заканчэнне.  
Пачатак на стар. 1

ВОЛЬГА АБРАМАВА:

“МНОГІЯ ГАТОВЫ БАЧЫЦЬ ЖАНЧЫНУ 
НА ПЕРШАЙ РОЛІ Ў ДЗЯРЖАВЕ...”.

Экс-дэпутат Палаты прадстаўнікоў 
Вольга Абрамава гаворыць, што жанчыне 
складаней знайсці фінансавы рэсурс на пе-
радвыбарную кампанію.

—  Перад  тым,  як  пачаць  нейкую  справу, 
трэба знайсці рэсурс, — гаворыць Вольга Мі­
хайлаўна. — Наша грамадства, на самай спра­
ве, далёка не такое патрыярхальнае, як дума­
юць  некаторыя.  І  многія  грамадзяне  гатовы 
бачыць жанчыну на першай ролі ў дзяржаве. 
Дзве  траціны  грамадства  гатовы.  Як  правіла, 
гэта тыя, хто жыве ў гарадах — і ў вялікіх,  і ў 

малых.  А  вось  эліта  —  яна  кансерватыўная  і 
лічыць,  што  палітыка  —  мужчынскі  занятак. 
Так  мяркуюць  і  тыя,  хто  мог  бы  падтрымаць 
жанчыну­кандыдата рэсурсамі.

Многія  гатовы  разглядаць  жанчыну  ў 
выбарчай кампаніі толькі на другім плане. 
Жанчына  можа  значна  падмацаваць  пазі­
цыі  каго­небудзь  з  кандыдатаў,  асабліва 
калі яна вядомая і карыстаецца даверам у 
грамадзян. Тыя, хто мог бы фінансава пад­
трымаць  жанчыну  на  выбарах,  памылкова 
лічаць,  што  няма  сэнсу  марнаваць  на  яе 
сродкі,  бо  яна  ўсё  роўна  не  пераможа.  На 
мой  погляд,  беларускае  грамадства  якраз 
чакае  жанчыну.  І  гэта  быў  бы  нечаканы 
ход…

 ТЫМ ЧАСАМ

ЦІ БУДЗЕ Ў БЕЛАРУСІ 
ЖАНЧЫНА-ПРЭЗІДЭНТ

Расія дае Беларусі пяць дзён для таго, 
каб вызначыцца з аплатай доўгу за 
расійскі газ. Умовы кантракта з Мінс-
кам дазваляюць “Газпраму” скараціць 
пастаўкі газу рэспубліцы прапарцы-
янальна доўгу, які ўтварыўся. 

Такія  заявы,  як  перадае  РІА  “Навіны”, 
прагучалі  на  сустрэчы  кіраўніка  ААТ 
“Газпрам”  Аляксея  Мілера  з  прэзідэнтам 
Дзмітрыем Мядзведзевым у яго загарад­
най рэзідэнцыі.

“Згодна  з  умовамі  кантракта,  у  нас 
ёсць усе падставы для скарачэння аб’ёму 
пастаўкі газу ў Беларусь прапарцыяналь­
на  запазычанасці  перад  “Газпрамам”,  — 
паведаміў Аляксей Мілер.

“Давайце  тады  зробім  так:  з  улікам 
таго,  што  мы  з  Беларуссю  ўзаемадзейні­
чаем у партнёрскім рэчышчы, дадзім на­
шым калегам пяцідзённы тэрмін для таго, 
каб  яны  вызначыліся,  як  паводзіць  сябе 
далей”, — сказаў Мядзведзеў.

“Вы  выйдзеце  на  кіраўнікоў  адпавед­
ных беларускіх структур, якія займаюцца 
гэтым пытаннем, і прапануеце ім у самыя 
кароткія  тэрміны  пагасіць  запазычанас­
ць”, — даручыў Мядзведзеў  і дадаў, што 
калі  гэта  не  будзе  зроблена,  давядзецца 

прымяняць строгія меры.
Кіраўнік  расійскай  дзяржавы  нагадаў, 

што  пытанне  аб  ліквідацыі  доўгу  бела­
рускага  боку  за  газ  ён  абмяркоўваў  на 
нядаўняй  сустрэчы  з  прэзідэнтам  Бела­
русі Аляксандрам Лукашэнкам. Мядзвед­
зеў  адзначыў,  што  запазычанасць  перад 
“Газпрамам” па разліках за газ у бягучым 
годзе складае каля 200 мільёнаў долараў.

“Беларусь  у  аднабаковым  парадку 
працягвае плаціць за газ па коштах 2009 
года”, — адзначыў Мілер.

Ён  таксама  напомніў,  што  ад  “Газпра­
ма”  на  адрас  беларускіх  калег  былі  на­
кіраваны  два  афіцыйныя  лісты.  “Мы  не 

атрымалі  адказу  па  сутнасці,  калі  будзе 
пагашана  запазычанасць”,  —  падкрэсліў 
Мілер.

“Я  размаўляў  з  Аляксандрам  Рыго­
равічам,  і  ён  сказаў,  што  гэта  (сітуацыя 
з  запазычанасцю)  абумоўлена  цяжкім 
фінансавым  становішчам,  але,  шчыра 
кажучы,  сёння  ўсім  цяжка,  і  ў  “Газпрама” 
шмат  праблем”,  —  сказаў  у  сваю  чаргу 
Мядзведзеў.  Таму  тлумачэнні  Лукашэнкі 
ён палічыў недастатковымі.

Паводле  запэўніванняў  Мілера,  у  Бе­
ларусі  ёсць  сродкі  для  аплаты  доўгу.  Ён 
нагадаў, што аб’ём акцый “Белтрансгазу”, 
што набываюцца на суму $2,5 млрд, быў 
накіраваны “на кампенсацыю павышэння 
цаны на газ”.

“Газпрам”  у  гэтым  годзе  цалкам  апла­
ціў  50­працэнтную  долю  “Белтрансгазу”, 
сёлета  быў  аплачаны  і  апошні  транш  у 
памеры  12,5%  на  суму  $625  млн”,  —  ад­
значыў Мілер.

“Так  што  беларускі  бок  у  гэтым  годзе 
атрымаў у поўным аб’ёме грошы ад “Газп­
рама” за пакет акцый “Бетрансгазу” і мае 
фінансавыя  рэсурсы  для  аплаты  расійс­
кага  газу,  згодна  з  умовамі  кантракта  аб 
павышэнні кошту на газ у 2010 годзе”, — 
заявіў кіраўнік кампаніі.

ПЯЦЬ ДЗЁН НА ПАГАШЭННЕ ДОЎГУ

“Газпрам” жартаваць не збіраецца

Здавалася б, пасада ам-
басадара Расіі ў Беларусі 
павінна быць сапраўднай 
сінекурай — фармальна 
ж краіны ўваходзяць у 
склад саюзнай дзяржавы. 
Дык не! Апошнія гады 
кіраўнік дыпламатычнай 
місіі ў Мінску вымушаны 
круціцца нібы вужака на 
патэльні.

Гэта  ў  дзевяностыя  гады 
мінулага  стагоддзя  расійскіх 
амбасадараў  у  Беларусі  было 
не  відаць  і  не  чуваць.  Выгля­
дае,  што  першым  кіраўніком 
дыпмісіі РФ у Мінску, які пачаў 
гаварыць  нешта,  акрамя  тра­
дыцыйных вітанняў, быў Аляк­
сандр  Блахін.  Ягоны  тэрмін 
прыпаў  якраз  на  “разварот 
над  Смаленскам”:  беларускае 
кіраўніцтва, якое раней імкну­
лася да найхутчэйшага зліцця 
ў  экстазе,  пасля  прыходу  ў 
Крэмль Уладзіміра Пуціна ста­
ла дыстанцыравацца ад бліжэ­
йшага хаўрусніка.

Калі  паміж  бакамі  пачаліся 
канфлікты, нават асцярожны і 
стрыманы Блахін некалькі ра­
зоў крытычна выказваўся пра 
сітуацыю  ў  Беларусі.  Але  гэта 
былі  кветачкі  ў  параўнанні  з 
ягоным  меркаваным  пераем­
нікам.

Спачатку  амбасадарам  РФ 
у Мінску меркавалася прызна­

чыць  былога  губернатара  Са­
ратаўскай  вобласці  Дзмітрыя 
Аяцкава.  Але  той  яшчэ  да  ат­
рымання  агрэману  дазволіў 
сабе  занадта  гучныя  заявы.  У 
прыватнасці,  Аяцкаў  абвясціў 
пра намер “сломать Лукашен­
ко”  ды  параіў  кіраўніку  Бела­
русі “не дуть щёки”.

Пасля  гэтага  дыпламатыч­
ная  місія  экс­губернатара 
скончылася,  не  пачаўшыся. 
Афіцыйны  Мінск  заявіў,  што 
Аяцкаў  зашмат  сабе  дазва­
ляе.  У  выніку  замест  аднаго 
губернатара  расійцы  даслалі 
ў  Беларусь  іншага  –  былога 
кіраўніка  Алтая  Аляксандра 
Сурыкава,  якому  таксама  не 
надта пашчасціла — у перыяд 
дыпмісіі Сурыкава здарыліся і 
“энергетычныя  войны”  паміж 
Масквой  і  Мінскам,  і  сварка 
з­за  прызнання/непрызнання 
незалежнасці Абхазіі і Паўднё­
вай Асеціі, і шмат іншых канф­
ліктаў.

Напрыканцы  мінулага  тыд­
ня  Сурыкаў  зладзіў  чарговую 
прэсавую  канферэнцыю.  Пад­
час  размовы  з  журналістамі 
амбасадар даў зразумець, што 
Крэмль  не  мае  намеру  ісці 
на  саступкі  па  прынцыповых 
пытаннях.  Сурыкаў  фактычна 
прызнаў,  што  Масква  не  мае 
рацыі,  захоўваючы  мытную 
пошліну  на  экспарт  нафты 

ў  Беларусь:  “Гэта  атавізм.  У 
ні  адным  з  існуючых  у  свеце 
мытных  саюзаў  яны  (пошліны 
—  В. С.)  не  прысутнічаюць”. 
Аднак  тут  жа  заявіў:  “Мы  не 
гатовы на першым этапе Мыт­
нага саюза скасаваць пошліны 
на  энерганосьбіты”.  Аднача­
сова  Сурыкаў  агучыў  досыць 
непрыемны сцэнар: калі Бела­
русь  не  далучыцца  да  такога 
Мытнага саюза, то Расія будзе 
вымушана  стварыць  амаль 
паўнавартасную  мяжу  з  ёй  і 
абцяжарыць  доступ  беларус­
кай прадукцыі на свой рынак. 
Бо  інакш  нібыта  парушаюцца 
інтарэсы  Казахстана,  які  пад­
пісаўся  пад  апошняй  версіяй 
Мытнага саюза...

Карацей  кажучы,  Масква 
спрабуе  дыктаваць  Мінску 
сваю  волю,  не  зважаючы  на 
“атавізмы” ва ўласнай пазіцыі. 
Тое ж самае тычыцца і газава­
га  пытання.  Сурыкаў  нагадаў 
пра  запазычанасць  Беларусі 
перад “Газпрамам”, якая скла­
дае  ўжо  каля  200  мільёнаў 
долараў.  “Гэта  проста  па­
рушэнне кантракта”, — заявіў 
амбасадар.  Ён  мяркуе,  што  ў 
Мінска  элементарна  не  хапае 
валюты,  каб  разлічвацца  з 
“Газпрамам”.

Таксама Сурыкаў паведаміў, 
што Расія мае да Беларусі каля 
20 прэтэнзій у галіне ўзаемнага 

гандлю.  І, нарэшце, амбасадар 
параіў кіраўніцтву нашай краі­
ны  не  ўмешвацца  ў  кіргізскія 
справы:  “Мы  павінны  ўважлі­
ва  сачыць  за  сваёй  гісторыяй. 
А  вось  лезці  ў  справы  чужой 
дзяржавы я не стаў бы”.

Напрыканцы  Сурыкаў 
трохі  падсаладзіў  пілюлю,  за­
явіўшы,  што  Расія  не  бачыць 
альтэрнатывы  цяперашняму 
кіраўніку Беларусі, традыцый­
на  падтрымлівае  Аляксандра 
Рыгоравіча і не фінансуе апазі­
цыю. Аднак і тут амбасадар не 
абышоўся  без  лыжкі  дзёгцю 
— сказаў, што засмучаны сіту­
ацыяй вакол кампаніі “Гавары 
праўду!”:  “Уладам  трэба  было 
б  іх  асядлаць,  накіраваць 
сабе  на  карысць.  Што  было 
б  кепскага,  калі  б  праблема 
прыйшла  ад  нейкай  бабулькі 
з  правінцыі  да  прэзідэнта  і 
яе  вырашылі  б?  Гэтыя  ж  пе­
ратрусы  набліжаюць  “Гавары 
праўду!”  да  апазіцыі,  а  трэба 
абняць і прылашчыць. Тады б 
і апазіцыянераў было б менш”.

Аднак  самае  сенсацыйнае 
прызнанне Сурыкава тычыла­
ся саюзнай дзяржавы: “Ні пра 
якое  ўваходжанне  Беларусі 
ў  склад  Расіі  гаворкі  ісці  не 
можа  —  няма  на  тое  волі  на­
родаў”.  Між  тым,  менавіта  на 
“волю  народаў”  спасылаліся 
ва  ўсіх  сваіх  інтэграцыйных 
праектах  як  маскоўскія,  так  і 
мінскія  кіраўнікі.  Цяпер  нават 
расійскі  амбасадар  прызнаў, 
што тое было маной.

ВАЛЯНЦІН СЫЧ

КУРМАНБЕК БАКІЕЎ: У КЫРГЫЗСТАН 
ТРЭБА ЎВОДЗІЦЬ ВОЙСКІ АДКБ

Пра гэта зрынуты прэзідэнт Кыргызстана заявіў у Мінску на адмыслова скліканай прэс-канферэнцыі.

Бакіеў  заявіў,  што  ўзнікла 
неабходнасць для сустрэчы з 
журналістамі,  бо  ён  не  можа 
проста  так  “слухаць  і  моўчкі 
назіраць  сітуацыю  ў  Кыргыз­
стане”.  “І  гэта  зноў  вешаюць 
на мяне і маіх сваякоў, — пра­
цягвае  К.Бакіеў.  —  Часовы 
ўрад  абсалютна  не  кантра­
люе сітуацыю  і не ведае, што 
рабіць”.

Былы  прэзідэнт  кажа,  што 
ў  краіну  зараз  трэба  ўводзіць 
войскі АДКБ, каб забяспечыць 
бяспеку грамадзян.

Бакіеў  заклікаў  узбекскі  і 
кіргізскі  народы  спыніць  кро­

вапраліцце.
“Дзяліць там няма чаго”, — 

гаворыць  экс­лідар  Кыргыз­
стана.

“Мусіруюцца  чуткі,  што  я 
хачу  вярнуцца  ў  Кыргызстан. 
Такога і ў думках няма. Прашу 
спадарыню Атунбаеву і іншых 
не проста рабіць гучныя спра­
вы, а займацца бяспекай люд­
зей”, — кажа К.Бакіеў.

“Хачу  звярнуцца  да  Аляк­
сандра  Лукашэнкі  з  просьбай 
аказаць гуманітарную дапамо­
гу.  Не  часоваму  ўраду,  а  люд­
зям, каб ім было што есці”.

NN.BY

САЮЗУ АМБА?!

Лагодна-навуковая Кіргізія пэўна ў мінулым

Ведай нашых! 

Фермер з вёскі Мацкі, што 
на Міншчыне, Уладзімір 
Матусевіч вырошчвае больш 
за два дзясяткі розных сель-
скагаспадарчых культур і пры 
гэтым, адрозна ад наваколь-
ных калгасаў, не залежыць 
ад банкаўскіх крэдытаў і не 
просіць субсідый на пасяўную 
і ўборку ўраджаю.

24 ВІДЫ АГАРОДНІНЫ
На  ўездзе  ў  Мацкі  гасцей 

напаўпустой  вёскі  вітае  бел­
чырвона­белая шыльда з над­
пісам  “Маёнтак  “Матусевічы”. 
У  лічбах  —  гэта  40  гектараў 
зямлі  фермера  Уладзіміра 
Матусевіча,  на  якіх  ён  вы­
рошчвае  24  віды  агародніны. 
У  цэнтры  гаспадаркі  —  вялікі 
трохпавярховы  дом,  па  сут­
насці,  сучасны  замак.  Гэта,  як 
кажа  гаспадар,  спадчына  на­
ступным  пакаленням  ферме­
раў Матусевічаў:

«Бываючы  на  Захадзе,  за­
ўсёды  звяртаю  ўвагу:  на  фер­
ме  дзе­небудзь  у  Францыі 
выкладзена  з  цэглы  дата  яе 
заснавання.  Гэта  1800­тыя  ці 
нават 1700­тыя гады. А я бяру 
свой  пачатак  з  1988  года, 
амаль з нуля. Дарогі будавалі­
ся  з  нуля,  высаджваліся  дрэ­
вы, усё на гэтай тэрыторыі ка­
палася, высякалася. Гэта сыну 
ўжо  будзе  лягчэй,  бо  каб  мне 
такое  пакінулі…  Тут  побач 
стары  дом,  пабудаваны  пасля 
вайны, — вось што мне заста­
лося.  Там  я  нарадзіўся,  там 
дзед пражыў, бацька з маці. Я 
ж пакіну сваім дзецям штосьці 
большае. Ды і ў плане сельска­
га  ландшафту  гэта  ўжо  будзе 
нешта  крыху  іншае.  Хацелася 
адысці  ад  звыклай  у  нашым 
разуменні вёскі».

Па  словах  спадара  Ма­
тусевіча,  гэта  ці  не  адзіны  ў 
Беларусі  выпадак,  калі  перат­
вораны  за  савецкім  часам  у 
архаізм  «маёнтак»  набыў  но­
вае  жыццё:  «З­за  сваёй  фор­
мы  ўласнасці  часта  праходжу 
перарэгістрацыю.  Я  суб’ект 
гаспадарання, а ў сувязі з тым, 
што  законы  ў  нас  увесь  час 
змяняюцца,  трэба  перапісва­
ць  статут  ды  ўсё  астатняе.  І 
вось  якраз  падчас  апошняга 
перапісвання статута я змяніў 
назву. Спачатку была фермер­
ская  гаспадарка  Матусевіча, 
але  я  захацеў  маёнтак.  Усе 
дакументы  рыхтаваў  на  бела­
рускай мове. Колькі давялося 

пахадзіць  —  пачынаючы  ад 
упраўлення юстыцыі да Мініс­
тэрства  юстыцыі,  таму  што 
«нельга  на  беларускай  мове». 
Чаму?  Ды  проста  нельга,  ап­
рыёры.  Але  ўрэшце  дамогся 
такой назвы. Шыльда з’явілася 
два гады назад, калі скончыла­
ся  апошняя  перарэгістрацыя. 
Цяпер усё афіцыйна, у статуце 
пазначана  менавіта  “Маёнтак 
“Матусевічы”.

НА РЭФРЫЖЭРАТАРЫ - 
ЎВЕСЬ СВЕТ

Уплыў  цывілізацыі  ў  Мац­
ках  невыпадковы.  Уладзімір 
Матусевіч  пасля  заканчэння 
талінскай  мараходкі  абышоў 
на  рэфрыжэратары  ўвесь 
свет,  наведаў  самыя  далёкія 
краіны — Аўстралію, Сінгапур, 
Тайвань,  партовыя  гарады 
Еўропы  і  Амерыкі.  Пасля  «дэ­
мабілізацыі»  цягам  10  гадоў 
узначальваў  у  Мінску  адзін  з 
ЖЭСаў,  але  паклікала  родная 
зямля.  Цяпер  у  міжсезонне 
самастойна  вывучае  досвед 
фермерскіх  гаспадарак  за 
мяжой,  летась  з  гэтай  мэтай 
аб’ехаў усю Францыю. І засму­
чаны, што ў свядомасць бела­
русаў  так  моцна  ўбіта  калек­
тыўная форма гаспадарання: 

«Праўда,  сумняваюся,  ці 
такая яна ўжо калектыўная, як 
дэкларуецца.  У  нас  дзяржава 
гаспадар,  але  гаспадар  дрэн­
ны,  разумееце?  Калгас  толькі 
лічыцца  калектыўнай  гаспа­

даркай.  Думаю,  што  прыват­
нік  павінен  валодаць  вялікімі 
латыфундыямі,  а  дзяржава 
павінна  яго  толькі  крыху  “ты­
каць”: ты, маўляў, павінен вы­
карыстоўваць  зямлю  паводле 
прызначэння — араць, сеяць, 
займацца  вытворчасцю.  Але 
гаспадар  заўсёды  павінен 
быць адзін».

Прыватнік павінен быць 
усюды, і не толькі ў 

сельскай гаспадарцы... 

Уладзімір  Матусевіч  —  з 
ліку  першых  фермераў  Бе­
ларусі,  але  кажа,  што  за  два 
дзясяткі  гадоў  нічога  істотна­
га  не  змянілася  —  высокае 
кіраўніцтва  па­ранейшаму 
сустракае прыватніка ў штыкі:

«Трымаюцца  за  мінулае, 
але  рабіць  гэта  ўсё  цяжэй. 
А  аддаць  прыватніку  па­ра­
нейшаму  баяцца,  хоць  у  вёс­
ках  хутка  людзей  наогул  не 
застанецца.  За  20  гадоў,  калі 
мы  ў  1991­м  атрымалі  неза­
лежнасць,  можна  было  неш­
та  зрабіць.  Але  мы  не  толькі 
закансерваваліся  ў  развіцці, 
мы  яшчэ  ганарыліся,  што  ў 
нас  лепш,  чым  у  літоўцаў,  у 
латышоў, ва Украіне. Але ўла­
дам  не  трэба  расстройвац­
ца  і  баяцца  прыватнікаў.  Як 
толькі  пачыналі,  у  нас  было 
4  тысячы  фермераў,  зараз 
засталося 2 тысячы. Гэта нар­

мальна,  таму  што  не  ўсе  мо­
гуць  гэтым  займацца.  Тут  ад­
бываецца  натуральны  адбор, 
гэта  эвалюцыя,  тут  патрэбны 
гады, а мы захацелі ўсё за ад­
зін  раз.  У  аднаго  фермера  не 
атрымалася, і на яго тыкаюць 
пальцам — бачыце, ён зямлю 
кінуў,  не  апрацоўвае.  Але  ж 
гэта нармальны працэс: з дзе­
сяці,  можа,  увогуле  павінен 
застацца адзін — лепшы”.

СЛАБАСЦЬ – КВЕТКІ 
“Маёнтак  “Матусевічы”  — 

фермерская  гаспадарка,  якая 
спецыялізуецца  перадусім  на 
агародніне.  Па  словах  спада­
ра  Уладзіміра,  ён  вырошчвае 
амаль  усе  віды  капусты,  што 
ёсць  у  свеце,  а  таксама  цы­
булю,  сельдэрэй,  пятрушку  і 
г.д. Кожнае каліва набіраецца 
сілы  ў  цяпліцах,  пасля  чаго 
перакачоўвае на палі. Слабас­
ць гаспадара — кветкі. Пад  іх 
выдзелены  цэлыя  плантацыі, 
яны  —  абавязковы  элемент 
шматлікіх  альпійскіх  горак  і 
акультураных ландшафтаў.

Уладзімір  Матусевіч  ус­
цешаны,  што  ўкладзеныя  ў 
развіццё  аграрнага  бізнесу 
сілы  былі  недарэмнымі.  Пры­
намсі,  ён  заслужана  можа  на­
зваць  сябе  «самадастатковым 
арганізмам»,  які  не  залежыць 
ад настрою чыноўнікаў:

«Я  не  прашу  кожны  год 
грошы на пасяўную ці каб пра­
весці  ўборачную.  Гэта  —  мае 
праблемы.  Адзіная  рэальная 
праблема  гаспадара  —  збыт. 
Мой  клопат  які?  Гербіцыды 
купі, паліва купі, угнаенне купі. 
Гэта  жывыя  грошы,  разлікі, 
складаныя  схемы.  Я  гарантую 
аплату  пад  заробак  ад  рэалі­
зацыі  прадукцыі,  ужо  сёння 
зарабіў на цыбулі. Але ж я ні ў 
каго не прашу! А калгасы — у 
мільярдных  даўгах.  Яны  чака­
юць, калі ім спішуць запазыча­
насці ды сумы «пагасяць». Але 
ж гэтыя грошы аднекуль узялі. 
З  таго  ж  «Белкалію»,  з  мінскіх 
прадпрыемстваў, з мытні. Нам 
не  далі,  вам  не  далі,  адабралі 
— і ў гэтую прорву. Я сам сябе 
ўсім забяспечваю».

ІГАР КАРНЕЙ

ГАСПАДАР МАЁНТКА  
“МАТУСЕВІЧЫ”

Дасягнуў

25—27 чэрвеня каля 
літоўскай вёскі Нарвіліш-
кес і ўсяго за 100 метраў 
ад беларускай мяжы ў 
чацвёрты раз адбудзецца 
міжнародны фестываль 
музыкі і мастацтва 
«Be2gether» («Будзьма 
разам»).

За тры дні маляўнічае мяс­
тэчка  ля  падножжа  сярэдня­
вечнага  Нарвілішскага  замка 
наведаюць больш за 10 тысяч 
чалавек, перад якімі выступя­
ць  паўсотні  гуртоў  з  розных 
краін.

БЕЛАРУСКАЯ ВЁСКА ЗА 
ЛІТОЎСКАЙ МЯЖОЙ

Першы  Be2gether  адбыўся 
на  літоўска­беларускім  па­
межжы ў жніўні 2007­га. Тады 
яго  ўдзельнікамі  сталі  30  гур­
тоў  розных  кірункаў  і  стыляў 
(ад  хэві­металу  і  панк­року 
да  хіп­хопу  і  дыска),  сярод 
якіх  былі  сусветныя  велічыні 
Bloodhound  Gang,  The  Young 
Kinives, Morcheeba, Therapy.

“Цягам  стагоддзяў  Нар­
вілішкі  былі  адной  вёскай,  ге­
аграфічным  цэнтрам  Вялікага 
Княства  Літоўскага.  Яе  жыха­
ры  маліліся  ў  адным  касцёле, 
наведвалі  адны  могілкі.  Але 
з  распадам  СССР  вёску  і  сем’і 
падзяліла  мяжа  з  калючым 
дротам.  Нас  аб’ядноўваюць 
шматвекавая гісторыя і трады­
цыі, і Be2gether можа дапамаг­
чы  зноў  злучыць  людзей”,  — 
так  тлумачыў  ідэю  Be2gether 
стваральнік  і  генеральны 
прадзюсар фэсту Гедрус Клім­
кявічус.

Месца,  у  якім  вось  ужо  ча­
цвёрты  год  запар  ладзіцца 
фэст,  сапраўды  ўнікальнае. 
Гістарычна гэта была адна бе­
ларуская вёска, якую з распа­
дам  СССР  папалам  падзяліла 
дзяржаўная  мяжа.  Прычым  і 
касцёл,  і  могілкі  засталіся  на 
літоўскім  баку.  Нядзіўна,  што 
жыхары  сённяшняй  беларус­
кай  вёскі  Пяцкуны  больш  за 
іншых  чакаюць  заключэння 
паміж  краінамі  дамовы  аб 
малым  памежным  руху,  што 
дазволіць  ім  па  адмысловай 
візе  наведваць  родзічаў  за 
памежным дротам. Пакуль жа 
не застаецца нічога іншага, як 
маліцца на касцёл праз высо­
кую  міждзяржаўную  агарод­
жу.  Дарэчы,  літоўскі  ксёндз 
нярэдка  ладзіць  службы  аку­

рат на двары — для жыхароў 
абедзвюх вёсак.

У тым, што вёска Нарвіліш­
кес (па­нашаму — Нарвілішкі) 
была  беларускай,  карэспан­
дэнт “Тут і цяпер” пераканаў­
ся, пагутарыўшы ў папярэднія 
гады  з  ейнымі  жыхарамі.  Ста­
лыя людзі па­літоўску разуме­
юць слаба. Рамаўляюць на бе­
ларуска­расейскай  трасянцы 
і  шчыра  радуюцца,  пачуўшы 
беларускую мову.

ВОЛЬСКІ І СУСВЕТНЫЯ 
ЗОРКІ

На  фестывальных  сцэнах 
цягам  трох  дзён  выступяць 
каля  50  артыстаў  з  розных 
краін  свету,  чацвёра  з  іх  —  з 
Беларусі.

У  папярэднія  гады  Бела­
русь  на  Be2gether  прадстаў­
лялі «Ляпис Трубецкой»,  IQ48, 
Drum Ecstasy, N. R. M., Osimira, 

Tav. Mauzer і The Toobes. Сёле­
та  колькасць  выступоўцаў 
ад  Беларусі  самая  вялікая  за 
чатыры  фэсты.  Лявон  Воль­
скі  і  малады,  але  ўжо  досыць 
вядомы  ў  Беларусі  гурт  Open 
Space  атрымалі  запрашэнне 
ад  самага  пачатку.  Апроч  іх  у 
Літве сыграюць адны з лідараў 
беларускай  клубнай  сцэны 
CherryVata і новы інды­праект 
экс­удзельнікаў  магілёўскага 
гурта “Глюкі” Akute.

Што  да  рок­сімвала  Бела­
русі,  то  ён  паўстане  перад 
шматтысячнай  публікай  не  ў 
якасці  франтмэна  N.R.M.,  а  з 
сольным  праектам.  “Аснову 
майго выступу складуць песні 
з новага альбома на вершы бе­
ларускіх класікаў “Белая яблы­
ня грому”, — распавёў Вольскі 
ў  размове  з  карэспандэнтам 
“Тут і цяпер”. — Усё гэта раз­
бавім  хітамі  з  «Крамбамбулі», 

«Я  нарадзіўся  тут»  і  з  іншых. 
Абяцаю: будзе вясёла!”

Дзеля справядлівасці адзна­
чым, што асноўная ўвага навед­
нікаў  фэсту  будзе  прыкавана, 
вядома,  не  да  беларусаў.  Му­
зычную  праграму  “Be2gether” 
сёлета  ўзначаляць  Skunk 
Anansie  (Вялікабрытанія), 
Empire  Of The  Sun  (Аўстралія), 
Roots  Manuva  (Вялікабры­
танія),  WhoMadeWho  (Данія), 
Гайдамаки  (Украіна),  Casiokids 
(Нарвегія),  Bauchklang  (Аўс­
трыя),  “Рубль”  (Расія),  Crystal 
Fighters  (Іспанія), Killa Kela  (Вя­
лікабрытанія).  На  фестывалі 
таксама  выступяць  лепшыя 
прадстаўнікі  сучаснай  літоўс­
кай  музыкі:  спявачка  Аліна 
Арлова,  поп­рок­гурт  Biplan, 
рокеры  I.R.,  электроншчыкі 
HappyEndless,  музычна­акра­
батычнае шоу Instrumenti і інш.

ВІЗЫ ЗАДАРМА
На полі ў некалькі гектараў 

раскінуцца  намётавы  лагер 
для  гледачоў  (кошт  —  15  літ 
на  чалавека),  велізарная  аў­
тастаянка  (20  літ)  і  непасрэд­
на канцэртная зона з дзвюма 
галоўнымі  сцэнамі,  пляцоў­
кай для маладых гуртоў і тан­
цавальным  намётам.  Вялікая 
праграма чакаецца і на сцэне 
мастацтваў  —  ад  фламенка 
да  шоу  цырульнікаў.  Такса­
ма  на  фэсце  цягам  трох  дзён 
гледачоў  чакаюць  спартовыя 
забавы,  мастацкія  майстэрні, 
мноства тэматычных намётаў 
і  гандлёвых  кропак.  Упершы­
ню на Be2gether з’явіцца “Бе­
ларускі  дом”,  дзе  можна  буд­
зе  пакаштаваць  беларускія 
стравы,  набыць  беларускія 
сувеніры  і  сімволіку,  а  такса­
ма паслухаць гарачыя хіты ад 
“Крамбамбулі” ў жывым выка­
нанні.

Па  традыцыі  літоўскія 
арганізатары  паклапаціліся 
аб  тым,  каб  на  транспамеж­
ным  фэсце  пабывала  як  мага 
больш  беларусаў.  Шэнгенскія 
візы  ўладальнікам  квіткоў  на 
фэст  выдаюцца  бясплатна. 
Кошт  квіткоў:  групавыя  (ад  4 
штук) — 185 тысяч рублёў, для 
студэнтаў — 200 тысяч, для ас­
татніх — 250 тысяч.

АНДРУСЬ САДКЕВІЧ

BE2GETHER: ДАЕШ  
ЭКСПАНСІЮ ЛІТВЫ!

ШТО ТРЭБА БРАЦЬ НА ФЭСТ: 
— дакументы (пашпарт, страхоўку, правы, квіткі);
— намёт і спальнік;
— прылады асабістай гігіены;
— мабільнік з зарадкай (будзе дзе падзарадзіць);
— простую вопратку (заміж парасонаў — дажджавік);
— просты абутак і гумовыя боты на выпадак дажджу.

ШТО НЕЛЬГА БРАЦЬ НА ФЭСТ:
— ежу і напоі (можна будзе набыць на тэрыторыі фэсту);
— наркотыкі і піратэхніку; 
— любую аўдыёапаратуру, акрамя асабістых плэераў;
— прафесійную фота­ і відэаапаратуру (калі вы не акрэды­

таваны журналіст);
— сцягі з доўгім тронкам;
— рэкламную, прапагандысцкую прадукцыю;
— жывёл.
Для тых, хто будзе дабірацца не на ўласным аўто, ад Ві-

ленскага аўтавакзала будзе хадзіць адмысловы аўтобус. 
Цана праезду — да 20 літ.

Поўная інфармацыя пра фэст — http://www.b2g.lt/by/
gidasby/rules/?lang=by

 ДАРЭЧЫ

З жыцця рэгіёнаў

Чыноўнікі  агледзеліся  толь­
кі  цяпер,  бо  без  прыстойнай 
прычыны  Лапаціцкая  (пад  Асі­
повічамі)  станцыя  Белтрансга­
зу,  у  прысядзібнай  гаспадарцы 
якой і працуе Аляксей, абвясці­
ла  маладому  спецыялісту,  што 
з 16 ліпеня скасоўвае з  ім пра­
цоўны кантракт. Аднак Аляксей 
гэтага “намёку” не ўспрыма. 

— Спадар Аляксей, як 
жа вам удалося патрапіць у 
раённыя дэпутаты? Ці не да-
водзілася для гэтага хаваць 
свае дэмакратычныя пера-
кананні?

—  Свой  дэмакратычны 
выбар  я  зрабіў  даўно,  многія 
гараджане,  не  гаворачы  пра 
калег на працы, якія гэтым ра­
зам сталі маімі выбаршчыкамі, 
ведалі пра гэта таксама даўно 
і  ставіліся,  відаць,  з  павагай, 
бо прагаласавалі за мяне. Але 
ў той жа час у выбарчую кам­
панію  я  не  размахваў  сваёй 
апазіцыйнасцю  як  такой,  а 

прапаноўваў  людзям  разам 
аналізаваць жыццёвыя рэчы  і 
сітуацыі, якія відавочна патра­
буюць змен. Відаць, гэта спра­
цавала на маю карысць.

— Як сустрэлі вас кале-
гі-дэпутаты, большасць з 
якіх, як мы ведаем, адкрыта 
ішлі ў дэпутаты “ад улады” 
і падтрымліваюць усё, што 
робіць і прапаноўвае выка-
наўчая ўлада?

—  Пакуль  у  нас  адбылася 
толькі  адна  сесія  райсавета 
—  арганізацыйная.  Дарэчы, 
на ёй прысутнічаў Генадзь На­
віцкі  з  Савета  Рэспублікі,  але 
не  прамовіў  ніводнага  слова. 
Моўчкі  назіраў  за  ўсім  і,  як 
мне  падалося,  даволі  пільна 
і  са  здзіўленнем  углядаўся 
ў  мяне.  Сесія  сфарміравала 
кіруючыя органы  і дэпутацкія 
камісіі. Я патрапіў у камісію па 
аграрных  пытаннях  і  развіцці 
тэрыторый. Дэпутаты таксама 
зацвердзілі  план  работы  на 

ўвесь бягучы год. На жаль, без 
абмеркавання.

— Чаму ж дэпутаты не 
клапоцяцца аб сваім аўта-
рытэце?

— Я прааналізаваў наш дэ­
путацкі склад. Большасць у ім 
складаюць  дырэктары  прадп­
рыемстваў,  кіраўнікі  ўстаноў 
і  арганізацый,  для  якіх  дэпу­
тацтва  —  гэта  фактычна  га­
наровы  дадатак  да  асноўнай 
працы.  Актыўнасці  ад  іх  ніхто 
не чакае, аднак  “дэпутаты­на­
чальнікі” паглядаюць на мяне 
з цікавасцю і, мне падаецца, з 
пэўнай надзеяй…

— Ну і як вы адгукаецеся 
на гэтыя спадзяванні?

— Нармальна. Бачу, што ся­
род дэпутатаў і сапраўды ёсць 
тыя, хто падтрымлівае мой ра­
бочы  настрой  і  згодны  з  тым, 
што  дэпутатам  трэба  ставіць 
сябе  ў  працы  і  жыцці  раёна 
больш  рашуча.  Пакуль  гэта 
гаворыцца мне ў кулуарах, не 
без  аглядкі  па  баках.  Аднак 
я  не  хаваю  мэты  стварыць 
дэмакратычную  (нефармаль­
ную)  дэпутацкую  групу  з  ад­
казных  людзей.  Ёсць  пэўныя 
меркаванні  наконт  рэгламен­
ту  яе  працы.  Ёсць  прапановы 

наконт  некаторых  ініцыятыў. 
І ёсць, як бачу, дэпутаты, гато­
выя падтрымаць такую ідэю.

— А для выбаршчыкаў 
ужо ўдалося нешта зрабіць?

—  У  маёй  акрузе  1200  вы­
баршчыкаў,  якія  пражываюць 
у  пяці  вялікіх  дамах.  Для  нас, 
жыхароў такой вось мікразоны, 
вельмі  актуальным  з’яўляецца 
камунальнае  абслугоўванне. 
Маю  на  ўвазе  найперш  якасць 
і  кошт  камунальных  паслуг. 
Цяпер  вось  дамаўляюся  з  жы­
харамі  мікразоны  аб  стварэнні 
дамавых  камітэтаў  як  органаў 
самакіравання.  У  нашай  краі­
не  на  гэты  конт  распрацаваны 
адпаведныя  дакументы,  рэг­
ламенты,  інструкцыі,  аднак  на 
практыцы  выканаўчая  ўлада 
абмінае  пытанні  грамадскай 
самаарганізацыі,  баіцца  іх.  Я  ж 
настроены зусім па­іншаму: шу­
каю (і знаходжу!) людзей, з якімі 
будзем  разам  змяняць  наша 
жыццё  ў  лепшы  бок.  Пачнём  з 
праблем  уласных  пад’ездаў  і 
двароў — з гарачай вады ў да­
мах і цяпла, эканоміі энергіі і рэ­
сурсаў, за якія плацім са сваёй 
кішэні.  Спадзяюся,  што  праз 
гэтую  сумесную  справу  ўдасца 
пераламіць  той  грамадскі  на­
строй, што надта распаўсюджа­
ны ў нас сёння і які гучыць так: 
“Ад мяне, звычайнага чалавека, 
нічога не залежыць”. Залежыць! 
Буду імкнуцца штодня даказва­
ць гэта сабе і іншым.

ІНТЭРВ’Ю ЎЗЯЎ  
ВІКТАР ВОЙТ

Нядаўна ў Магілёве праход-
зілі абласныя спаборніцтвы 
школьнікаў-авіямадэлістаў. 
У гэтым спартыўным свяце 
малой авіяцыі прынялі ўдзел 
і юныя спартсмены Чэрыкаўс-
кага авіямадэльнага клуба 
“Ікар” (якім кіруе аўтар гэтых 
радкоў).

—  Выступалі  мы  ў  двух 
класах  мадэляў:  таймерныя 
(мадэлі  з  рухавіком  унут­
ранага  згарання)  і  мадэлі  з 
гумавым  рухавіком.  У  кож­
ным  з  гэтых  класаў  юныя 
чэрыкаўскія  мадэлісты,  на 
радасць самім сабе, гораду і 
мне, сталі чэмпіёнамі. А наш 
Вадзім  Хрубераў,  вучань  11 
класа  Чэрыкаўскай  СШ  №  2, 
чацвёрты  год  запар  займае 
першае  месца  ў  класе  тай­
мерных мадэляў. З мадэлямі, 
якія  маюць  гумавы  рухавік, 
вучань  8  класа  той  жа  шко­
лы  Сяргей  Сакалоў  на  такім 

высокім  спаборным  узроўні 
выступаў першы раз,  і вель­
мі ўдала.

Па даўняй традыцыі нашай 
авіямадэльнай сям’і дарослыя 
прадстаўнікі  каманды  заўсё­
ды  купляюць  вялікі  торт,  каб 
пачаставаць  хлопчыкаў­чэм­
піёнаў.  Не  забыліся  пра  гэта 
і  сёлета.  Вечарам,  пасля  спа­

борніцтваў, мы размясціліся ў 
маленькай утульнай сталовай 
турбазы  воінскай  часці,  што 
стаіць  пад  Магілёвам  у  мяс­
тэчку  Пашкава.  Упрыгожылі 
стол  кветкамі,  расставілі  ку­
бачкі  для  гарбаты  і  салодкіх 
напіткаў.  Пад  вясёлы  гоман 
нарэзалі  папярэдне  набыты  ў 
магілёўскай краме “Перекрёс­

ток” торт з дзіўнай назвай “Ка­
рамельк” (так было пазначана 
на  касавым  чэке).  Торт  вабіў 
мастацкім  аздабленнем,  роз­
накаляровасцю,  прадчуван­
нем  пяшчотнага  смаку…  Але 
праз  хвіліну  ўсе  адчулі  нейкі 
непрыемны  пах,  што  “валіў” 
ад яго. 

Не  варта  казаць,  што  па­
чатак  урачыстага  вечара  быў 
нечакана сапсаваны. Назаўтра 
мы  пайшлі  ў  гэты  самы  “Пе­
рекрёсток”,  каб  паглядзець  у 
вочы тым, хто гандлюе сапса­
ваным  таварам.  Паклікалі  ад­
міністратара  гандлёвай  залы. 
Размаўлялі з  ім даволі доўга,  і 
паколькі ў нас захаваліся каса­
выя  чэкі,  грошы  нам  вярнуць 
удалося.  А  вось  фатаграфава­
ць вітрыну з тартамі нам спра­
бавалі перашкодзіць.

СЯМЁН ПАНІЗОЎЦАЎ

АТРУЧАНАЕ СВЯТА

ДЭМАКРАТУ-ДЭПУТАТУ 
ЗРАБІЛІ “НАМЁК”

Малады ветэрынарны ўрач — сябра незарэгістраванай партыі 
“Беларуская хрысціянская дэмакратыя” Аляксей Цюлькоў — 
неспадзявана для многіх асіпаўчанаў і зусім нечакана для 
чыноўнікаў райцэнтра на нядаўніх мясцовых выбарах прайшоў 
у Асіповіцкі райсавет. 

З надзеяй на тое, што ніхто не атруціўся…

Многім  маім  пагодкам  з 
дзяцінства  запомніліся  не 
толькі  песня  “Русский  с  ки­
тайцем  братья  навек”,  але  і 
кітайскія  кеды,  шарыкі  для 
пінг­понга  і  свіная  тушонка 
ў  бляшанках  з  выявай  Вялі­
кай  кітайскай  сцяны  (яе  ха­
пала  і  ў  беларускіх  крамах). 
І  мала  хто  тады  здагадваў­
ся,  чым  плаціў  СССР  за  гэты 
“шырспажыў”.  У  1959  годзе 
Масква  падпісала  з  Пекінам 
пагадненне  аб  пастаўцы  ў 
Кітай  ядзерных  падводных 
лодак.  Пры  Хрушчове  са­
вецка­кітайскае  ваеннае 
супрацоўніцтва  дасягнула 
свайго піку, але адзін эпізод 
азмрочыў  гэтыя  стасункі.  У 
верасні 1958 года амерыкан­
ская  ракета  “паветра­павет­
ра”  “Сайдвіндэр”  выпадкова 
сарвалася  з  тайваньскага 
самалёта  і  ўпала  на  тэрыто­
рыю  Кітая,  не  ўзарваўшыся. 
Патрабаванне  Хрушчова 
дазволіць  савецкім  спе­
цыялістам  вывучыць  гэты 
аб’ект  засталося  без  адказу. 
Пазней  кітайцы  заявілі,  што 
ракету яны не знайшлі. Тады 
Хрушчоў  загадаў  адкласці 
перадачу  КНР  інструкцыі  да 
савецкай  ракеты  Р­12.  Як  ні 
дзіўна,  аднак  “Сайдвіндэр” 
хутка  знайшоўся.  Кітайцы 
разабралі  ракету,  але  га­
лоўная  навадная  сістэма 
бясследна  знікла.  Хрушчоў 
раззлаваўся  і  ў  чэрвені  59­
га  спыніў  дапамогу  КНР  у 
стварэнні  атамнай  бомбы. 
Тым  не  менш  у  1960  годзе 
СССР  паставіў  Кітаю  яшчэ 
звыш 1000 чарцяжоў баявой 
тэхнікі.

Для  Кітая  1960  год  стаў 
адным з самых цяжкіх у пас­
ляваеннай гісторыі. У выніку 
палітыкі  “вялікага  скачка” 
Маа  толькі  ў  названым  год­

зе  ад  голаду  памерлі  больш 
за  22  мільёны  чалавек!  Кі­
тайскага  лідара,  аднак,  гэта 
ніколькі  не  хвалявала,  яго 
галоўнай  задачай  было  вы­
весці  мааізм  на  сусветную 
арбіту. У сувязі з 90­годдзем 
з  дня  нараджэння  Леніна  ў 
красавіку  60­га  Маа  выпус­
ціў  маніфест  “Няхай  жыве 

ленінізм!”,  дзе  даводзіў, 
што  мірны  шлях  да  сацы­
ялізму  непрымальны,  гэта 
рэвізіянізм.  5  чэрвеня  ў  Пе­
кіне  адбылося  пасяджэнне 
сусветнай  федэрацыі  праф­
саюзаў.  Паводле  Хрушчова, 
на кітайцы ім “плявалі нам у 
твар”.

У адказ 21 чэрвеня Хруш­

чоў  выступіў  са  зваротам 
да  лідараў  кампартый  пя­
цідзесяці  адной  краіны, 
якія  сабраліся  ў  Бухарэсце. 
“Толькі  вар’яты  і  маньякі 
могуць  заклікаць  цяпер  да 
новай сусветнай вайны, пад­
час  якой  мільёны  людзей 
могуць згарэць у сусветным 
пажары”,  —  заявіў  ён.  Фак­
тычна  Хрушчоў  назваў  Маа 
вар’ятам.  Кітайская  кампар­
тыя  ў  Бухарэсце  аказалася 
ў поўнай  ізаляцыі — КПК не 
падтрымала нават Албанія.

Наступным  днём,  вяр­
нуўшыся  ў  Маскву,  Хрушчоў 
даў  загад  адклікаць  з  Кітая 
больш  за  тысячу  савецкіх 
саветнікаў,  а  гэта  азначала 
спыненне дапамогі 155 пра­
мысловым аб’ектам.

Маа  давялося  даць  задні 
ход  і  пайсці  на  афіцыйнае 
(уяўнае)  прымірэнне,  але  ад 
вялікай  савецка­кітайскай 
дружбы  не  засталося  і  сле­
ду, а канчатковай перамогай 
Маа  над  Савецкім  Саюзам 
стала  яго  сустрэча  ў  1974 
годзе  з  прэзідэнтам  ЗША 
Ніксанам і дзяржсакратаром 
Кісінджэрам.  Геапалітычная 
карціна  свету  тады  змяніла­
ся беспаваротна.

Нядаўна  ў  Ташкенце 
сабраліся  краіны  ШАС  (Шан­
хайская  арганізацыя  супра­
цоўніцтва),  куды  ўваходзя­
ць  Кітай,  Расія,  Казахстан, 
Кіргізія,  Таджыкістан  і  Уз­
бекістан.  Яшчэ  чатыры  краі­
ны  —  Іран,  Пакістан,  Індыя 
і  Манголія  —  маюць  статус 
назіральнікаў. Іран ад удзелу 
адмовіўся.  А  вось  Беларусь 
і  Шры­Ланка,  якія  нядаўна 
атрымалі  статус  партнёраў 
ШАС па дыялогу, на саміт за­
прошаны  не  былі.  Такая  геа­
палітычная рэальнасць.

МАКСІМ ПЕШКА

ЗАКАНЧЭННЕ ВЯЛІКАЙ ДРУЖБЫ

8 10 370 672 829 35 на гэты нумар вы можаце адправіць СМС з просьбай аформіць падпіску “Тут і цяпер” на свой адрас

Ці будзе Мао ўсіх жывей?

22 чэрвеня 1960 года — дата не менш лёсавыра-
шальная ў сучаснай гісторыі, чым 22 чэрвеня 1941-га. 
Праўда, яе наступствы паўстагоддзя назад выглядалі 
для Савецкага Саюза менш катастрафічнымі. Але гэта 
як паглядзець...


